
Eins og fréttabréfið ber með sér eru fjölmörg verkefni á borðum starfsfólks sveitarfélagsins og ekkert lát þar á. Óhætt
er að segja að í stjórnsýslu sveitarfélagsins starfi öflugur og samheldinn hópur sem á eftir að láta að sér kveða. Nú er í
undirbúningi vinna við heildarstefnumörkun sveitarfélagsins. Munum við leita til íbúa um þátttöku og með því gefst
ykkur ágætu íbúar tækifæri til að leggja lóð ykkar á vogaskálarnar varðandi þróun sveitarfélagsins næstu árin. 
Ég hlakka til áframhaldandi góðs samstarfs við verkefnin sem eru framundan. 
Ragnheiður Jóna Ingimarsdóttir, sveitarstjóri. 

ERUM VIÐ AÐ LEITA AÐ ÞÉR?

BOLLALEGGINGAR
SVEITARSTJÓRA

Ágætu íbúar. 
Nú hefur þorrinn kvatt og góan gengið í garð en hún
ber með sér birtu og vorinngang. Þrátt fyrir að  
þorranum fylgi á tíðum kuldi og rysjótt veðurfar þá hefur
hann ákveðinn sjarma með gleði, glaum og góðum
þorramat. Ég náði að sækja tvö þorrablót mér til ánægju.
Óhætt er að segja að bæði blótin voru hin besta
skemmtun og þakka ég öllum þeim sem leggja ómælda
vinnu í að undirbúa blótin, semja skemmtiatriði og flytja
þau, fyrir þeirra óeigingjarna starf við að gleðja okkur
hin. 
Næstkomandi föstudag hefst Vetrarhátíð við Mývatn og
segja má að hún sé nokkurs konar „bæjarhátíð“ okkar í
Þingeyjarsveit enda fer hún fram um allt sveitarfélagið.
Ég hvet ykkur til að taka þátt í spennandi viðburðum
vetrarhátíðarinnar sem og vekja athygli á hátíðinni t.d. á
samfélagsmiðlum. Munum að samvera skapar góð
tengsl og gott samfélag. 

Ragnheiður Jóna
Ingimarsdóttir

sveitarstjóri

Eftir að ný lög um sorphirðu tóku gildi um sl. áramót þarf að
safna lífúrgangi sérstaklega. Sveitarfélagið hefur verið að
kynna sér leiðir til söfnunar lífúrgangs, án þess að sækja á
hvert heimili enda  talsverður aukakostnaður í því fólginn. Ein
leiðin er að skoða notkun moltuvéla. Sveitarfélagið hefur
fengið þrjár slíkar vélar að láni og auglýsir eftir áhugasömum
þátttakendum til að prófa. Leitað er eftir ólíkum
fjölskyldustærðum í tveggja mánaðar prufutíma. 

UMHVERFISNEFND ÓSKAR EFTIR HRESSUM
FJÖLSKYLDUM TIL AÐ TAKA ÞÁTT Í MIKILVÆGU

TILRAUNAVERKEFNI

Tækið er af gerðinni FoodCycler, það er
búið kolafilterum og gefur ekki frá sér
neina lykt og því hægt að hafa tækið í
eldhúsinu. Það getur tekið við allt að 1 kg
af matarúrgangi í einu og ferlið dregur úr
rúmmáli hans um allt að 90%. Fatan er
auðveld í þrifum og má fara í uppþvottavél.

Allar frekari upplýsingar veitir Ingimar sviðsstjóri Umhverfis-og framkvæmdasviðs. 
Umsóknir sendast á ingimar@thingeyjarsveit.is



Gengið hefur verið til samninga við Trésmiðjuna Sólbakka ehf.
vegna innan- og utanhússfrágangs á nýju stjórnsýsluhúsi í
Þingeyjarsveit. Nýtt stjórnsýsluhús mun halda utan um
starfsemi sveitarfélagsins ásamt því að hafa aðstöðu og rými
sem fyrirtæki, stofnanir og einyrkjar geta nýtt sér. Vonast er til
að húsið verði iðandi af lífi, suðupottur hugmynda og verkefna
þar sem allir eru velkomnir, líkt og Gígur í Mývatnssveit. Verkið
felst í því að innrétta gamla Litlulaugaskóla í Reykjadal, hús
sem í dag gengur undir nafninu Seigla. Seigla er 3ja hæða og
764 fermetrar. Helstu verkefnaliðir eru að setja nýtt gólfefni
og innihurðir, stúka húsið niður í skrifstofur með léttum
gifsveggjum og glerveggjum, endurnýja rafmagn, hita og
neysluvatnskerfi. Verklok eru áætluð í ágúst og áhersla lögð á
að það standist, enda stefnir Gerður Sigtryggsdóttir oddviti, á
að mæta með bananabrauð og köku handa starfsfólki
skrifstofunnar í morgunkaffi í Seiglu, þann 2. september.

SEIGLA Í SVEITARFÉLAGINU

Undirbúningur er hafinn vegna endurhönnunar á leikskólanum Tjarnaskjóli í Stórutjarnaskóla. Gerð
verður verðkönnun vegna hönnunarkostnaðar og er umsjónarmaður fasteigna að undirbúa það verk.
Sem stendur er leikskólinn á gamla heimavistarganginum í Stórutjarnaskóla og verður kærkomið fyrir
starfsfólk og börn að fá betri aðstöðu.

FRAMKVÆMDIR VIÐ LEIKSKÓLANN
TJARNASKJÓL

Eitt af áhersluverkefnum Sóknaráætlunar á Norðurlandi eystra um þessar mundir er að laða að
fjárfestingar í landshlutann og fjölga með því atvinnuskapandi verkefnum í sem flestum
sveitarfélögum. Nýlega var haldin vinnustofa á vegum SSNE í Skjólbrekku þar sem fulltrúar
sveitarfélagsins og SSNE komu saman til að ræða málin og greina fjárfestingartækifæri í
Þingeyjarsveit. Fundurinn var afar góður og gagnlegur. Miklar umræður sköpuðust og greinilegt að
falin tækifæri eru á ýmsum sviðum í Þingeyjarsveit. Ýmsar hugmyndir komu upp; ylrækt, fiskeldi,
frostþurrkun, kornþurrkun, hótelbyggingar og fleira. Nú er það í höndum verkefnastjóra hjá SSNE að
greina það sem fram kom á fundinum og verður spennandi að sjá hverjar niðurstöðurnar verða.

FJÁRFESTINGARTÆKIFÆRI Í ÞINGEYJARSVEIT

Frestur til að skila athugasemdum við vinnslutillögu aðalskipulags Þingeyjarsveitar rann út 5. febrúar.
119 umsagnir bárust og næstu skref er að vinna úr umsögnum. Unnið er að flokkun athugasemda og
yfirferð umsagnanna sem fara svo fyrir skipulagsnefnd til úrvinnslu.

AÐALSKIPULAG

Stigagangurinn í Seiglu

UMHVERFIS- OG FRAMKVÆMDASVIÐ



Tekið hafa gildi lög um farsæld barna. Samkvæmt lögunum eiga börn og for eldrar að hafa greiðan
aðgang að þjónustu og aðstoð á réttum tíma, frá réttum aðilum. Börn og foreldrar þeirra eiga að hafa
aðgang að tengilið í heilsugæslu, í skóla og félagsþjónustu. Tengiliður veitir aðstoð við að sækja
viðeigandi þjónustu, án hindrana, á öllum þjónustu stigum. Nú er unnið að innleiðingu
farsældarlaganna í Þingeyjarsveit. Ásta Fönn, sviðsstjóri fjölskyldusviðs, og stoðteymi skólanna hafa
undanfarið unnið að úrræðalista fyrir skólana og tengiliði farsældar. Tengiliðirnir hafa lokið
námskeiðum og tekið þátt í þróun starfa tengiliða í skólum og leikskólum. Tengiliðir farsældar eru
starfandi innan skólanna, heilsugæslunnar og félagsþjónustunnar. Verið er að útbúa kynningarefni
vegna farsældarlaganna á heimasíðu sveitarfélagsins og skólanna.

FJÖLSKYLDUSVIÐ

FARSÆLDARLÖGIN

Sviðsstjóri fjölskyldusviðs og Myrra, verkefnastjóri æskulýðs-, tómstunda- og menningarmála
Þingeyjarsveitar hittu nýlega eldri borgara í félagsstarfinu á Stórutjörnum. Þar sköpuðust líflegar
umræður um hreyfingu og upplýsingagjöf til aldraðra. Í framhaldi af fundinum var sent
upplýsingabréf á um 190 heimili í sveitarfélaginu, til allra íbúa 66 ára og eldri. Bréfið inniheldur ýmsar
gagnlegar upplýsingar um félagsstarf aldraðra, heimahjúkrun, hvert skuli leita eftir upplýsingum,
heilsuráð og ýmislegt fleira. 
Við hvetjum íbúa til að  skrá sig á póstlista á heimasíðu sveitarfélagsins og berast þá allar fréttir og
tilkynningar á vegum sveitarfélagsins til viðkomandi í tölvupósti. 

HEIMSÓKN TIL ELDRI BORGARA

Ný skólastefna Þingeyjarsveitar var samþykkt á sveitarstjórnarfundi 22. febrúar og verður aðgengileg
á heimasíðu sveitarfélagsins fljótlega.

Sviðsstjóri starfar náið með skólastjórnendum og nú stendur yfir vinna við samræmt skóladagatal
allra skóla sveitarfélagsins. Er mikið hagræði í því fyrir fjölskyldur og nemendur í Þingeyjarsveit að
skólarnir séu í nánu samstarfi. 

SKÓLALÍFIÐ

FYLGSTU MEÐ
VIÐBURÐADAGATALINU INNI

Á THINGEYJARSVEIT.IS



Íbúar sveitarfélagsins láta ekki sitt eftir liggja í
skíðaæðinu. Skíðasporar eru orðnir algeng eign og
fjölmargir duglegir við að halda úti spori. Hjónin
Ásdís og Yngvi Ragnar á Sel-Hóteli eru kannski
einna öflugust og halda úti spori frá Álftabáru svo
lengi sem snjóalög leyfa. Ungmennafélagið
Mývetningur heldur úti skíðagönguspori milli Voga
og Reykjahlíðar og spor má finna út um allt
sveitarfélag; í Bárðardal, á Laugum, í Aðaldal og í
Fnjóskadal.
Hvernig er hægt að efla Þingeyjarsveit enn
frekar sem skíðagönguparadís?
Með því að láta vita af nýjum sporum!

Við hvetjum ykkur til að láta nágranna og sveitunga vita af sporum svo sem flestir geti notið þeirra. Til
dæmis á Facebook síðunni Íbúar Þingeyjarsveitar og á „hverfissíðum“ sveitarfélagsins á Facebook.
Hvað er betra en skíðaganga og kakóbolli í góðum félagsskap? 
Það þarf ekki alltaf spor! Heyrst hefur að hvergi sé betri aðstaða fyrir utanbrautarskíðamennsku en
í Þingeyjarsveit  Þar koma heiðarnar okkar sterkar inn, þessar löngu og dásamlega flötu heiðar.

Mývetningur rekur skíðalyftu við Kröflu í Mývatnssveit. Þar eru skipulagðar æfingar og skíðasvæðið
opið á þeim tíma og eftir veðri. Hægt er að fylgjast með opnunartímum lyftunnar á Facebook svæði
skíðasvæðisins (Skíðasvæði Mývetnings í Kröflu). Það eru engin lyftugjöld en tekið við frjálsum
framlögum sem fara í viðhald.  Öll starfsemin er unnin í sjálfboðastarfi. Hægt er að leigja skíðasvæðið
fyrir einstaklinga eða hópa (myvetningur@gmail.com).
Það eru forréttindi að hafa þessi tækifæri til útivistar, nýtum þau vel og hömpum
skíðaparadísinni okkar!

 HITT OG ÞETTA

SKÍÐAPARADÍSIN OKKAR

GAKKTU Í FACEBOOK HÓPINN HEILSUEFLANDI ÞINGEYJARSVEIT
OG FÁÐU UPPLÝSINGAR UM HEILSUTENGDA VIÐBURÐI Í

SVEITARFÉLAGINU OG HEILSUEFLINGU ALMENNT.



Þriðjudaga 14:30-16:30
Fimmtudaga 19:30-21:30
Staðsetning: Gengið inn um aðal inngang og upp á aðra hæð.

BÓKASAFN AÐALDÆLA VIÐ ÝDALI
Miðvikudaga 13:00-15:00
Staðsetning: Þingeyjarskóli

ÍMS - ÍÞRÓTTAMIÐSTÖÐIN Í REYKJAHLÍÐ
Mán.-fimt. 10:00-21:00
Laugard. 10:00-16:00
Föstud. og sunnud. LOKAÐ 

SUNDLAUGIN LAUGUM
Mán.-fimt. 07:30-9:30 og 16:00-21:30
Föstud. 07:30-9:30 og 15:00-19:00
Laugard. 12:00-16:00
Sunnud. LOKAÐ

SUNDLAUGIN STÓRUTJARNASKÓLA
Mánudaga 18:30-20:30
Fimmtudaga 19:30-21:30

NJÓTTU ÞESS AÐ HREYFA ÞIG...NJÓTTU ÞESS AÐ HREYFA ÞIG...

...OG...OG    LESALESA

BÓKASAFN REYKDÆLA
Þriðjudaga og fimmtudaga 17:00-19:00
Staðsetning: Í húsnæði Leikskólans Krílabæjar, gengið inn að vestanverðu.

BÓKASAFNIÐ Í STÓRUTJARNASKÓLA

BÓKASAFN MÝVATNSSVEITAR
Mánudaga 15:00-19:00
Staðsetning: Í Skjólbrekku, gengið inn að sunnanverðu.

ATHUGIÐ, ÞETTA ER
VETRAROPNUNARTÍMI! 

ÞÚ FINNUR ÞAU Á
FACEBOOK



Fjölmenningarfulltrúi Þingeyjarsveitar 

Myrra Leifsdóttir, verkefnastjóri æskulýðs-, tómstunda- og menningarmála, gegnir hlutverki
fjölmenningarfulltrúa í Þingeyjarsveit.  
Fjölmenningarfulltrúi hefur það hlutverk að styðja við íbúa af erlendum uppruna í
sveitarfélaginu, meðal annars með því að annast upplýsingagjöf í gegnum heimasíðu
Þingeyjarsveitar og aðra miðla, sjá um  kynningarefni og auðvelda tengslamyndun. Þá hvetur
fjölmenningarfulltrúi til samstarfs á milli þeirra aðila sem koma að málefnum íbúa af erlendum
uppruna og styður við fjölbreytt og fjölmenningarlegt samfélag í sveitarfélaginu. 
Hafa má samband við Myrru ef þú ert með spurningar eða hugleiðingar varðandi skóla,
íþróttir, tómstundir, leyfi, skráningar, félagsþjónustu á vegum sveitarfélagsins og aðra
þjónustu. 
Símatími er á mánudögum 10:00 – 14:00 í síma 512 1814. Einnig er hægt að bóka fund í
tölvupósti myrra@thingeyjarsveit.is 

Multi-cultural representative of Þingeyjarsveit 

Myrra Leifsdóttir, project manager for youth, leisure, and cultural affairs, serves as a
Multicultural representative in Þingeyjarsveit. The multi-cultural representative's role is to
support residents of foreign origin in the community, including providing information to new
residents through the Þingeyjarsveit website and other media, managing promotional
materials, and facilitating networking. The multi-cultural representative also encourages
cooperation among stakeholders involved in issues affecting residents of foreign origin and
supports a diverse and multicultural community in the municipality. 
You can contact Myrra if you have questions or thoughts regarding schools, sports, leisure
activities, permits, registrations, municipal social services or any other questions regarding
municpal services.  
Phone hours are Mondays from 10:00 to 14:00 at 512 1814. You can also schedule a
meeting via email at myrra@thingeyjarsveit.is 

DID YOU KNOW THAT ABOUT 18% OF THE POPULATION OF ÞINGEYJARSVEIT IS OF FOREIGN ORIGIN?

 VISSIR ÞÚ AÐ TÆPLEGA 18% AF ÍBÚAFJÖLDA ÞINGEYJARSVEITAR ERU AF ERLENDUM UPPRUNA?

Íþrótta-, tómstunda- og menningarnefnd Þingeyjarsveitar auglýsir eftir
umsóknum um styrki vegna íþrótta- og æskulýðsstarfs á árinu 2024. Bæði

einstaklingar og félagasamtök geta sótt um styrki.

Umsóknir og fylgiskjöl skulu berast í síðasta lagi 5. mars. Nánari
upplýsingar á heimasíðu Þingeyjarsveitar

mailto:myrra@thingeyjarsveit.is


Myrra er fædd og uppalin í Svíþjóð en búsett á Íslandi sl. 18 ár. Hún er fjögurra
barna móðir og gift Ásgrími yngri frá Hafralæk þar sem þau búa með tvö yngstu
börnin. Hún er bæði með meistaragráðu í myndlist og í umhverfis- og
auðlindafræði ásamt CCT kennararéttindum.

„Týpískur vinnudagur byrjar um þessar mundir á að lesa mér til um stefnur og
strauma í æskulýðs- og lýðheilsumálum. Ég er að vinna við stefnumótun á þessum
sviðum. Svo er ég mikið að funda og kynnast fólki á svæðinu, undirbúa
nefndarfundi, aðstoða við að skipuleggja íþróttamót, finna leiðir til að auka framboð
af hreyfingu fyrir eldri borgara og annað skemmtilegt. Á þriðjudögum fer ég svo
upp í Mývatnssveit og hitti unglingana „mína“ í félagsmiðstöðinni sem ég held úti
þar, vinnan mín er afskaplega fjölbreytt og gefandi“ segir Myrra. 

Er eitthvað sem þú ert sérstaklega ánægð með við Þingeyjarsveit?
„Ég er sérstaklega ánægð með hvað sveitarfélagið er ríkt af mannauði og hve mikil
virkni, sköpunargleði og samheldni ríkir. Það sem má leggja aukinn kraft í um
þessar mundir er að móta stefnu fyrir æskulýðsstarf í Þingeyjarsveit og svo held ég
að við gætum fundið leiðir til að virkja útivistarsvæði víðar í sveitarfélaginu.“

Myrra er verkefnastjóri æskulýðs-,
tómstunda- og menningarmála
Þingeyjarsveitar.

HVER ER MYRRA LEIFSDÓTTIR?

Ef þú mættir velja eitt lag sem fer í
gang í hvert sinn sem þú kemur í
vinnuna, hvaða lag væri það og
hvers vegna? 
„Pata pata með Miriam Makeba!
Rífur upp alla stemningu, alltaf“. 

Myrra ásamt fjölskyldu sinni

Magnús er forstöðumaður
Íþróttamiðstöðvarinnar á
Laugum

HVER ER MAGNÚS MÁR ÞORVALDSSON?

Hvaða þrjá hluti myndir þú taka
með þér á eyðieyju? 
„Ætli það myndi ekki mótast af
þeim tíma sem dvalið yrði á
eyðieyju! Til skemmri eða lengri
tíma eiginkonuna, AB-mjólk/gríska
jógúrt og líklega handlóð!“ 

Magnús er fæddur á brekkunni á Akureyri og er KA-maður frá blautu barns beini.  
Eftir Menntaskólann í Hamrahlíð fór hann utan og stundaði meðal annars nám í
arkitektúr við Lunds Tekniska Högskola í Svíþjóð. Hann starfaði um tíma við
arkitektúr á Akureyri auk þess var hann alltaf með nóg af auka verkefnum. Hann
stýrði meðal annars sex Halló Akureyri hátíðum.  Fjölskyldan bjó á Þórshöfn, svo á
Vopnafirði í 17 ár þar til þau hjónin fluttu í Þingeyjarsveit um mitt ár 2019. Börnin eru
sex og barnabörnin orðin níu. 

„Hér sem annars staðar þar sem ég hef verið í vinnu mæti ég snemma, mætti á
kontórinn á Vopnafirði á ókristilegum tíma og hef haldið því áfram. Dagarnir eru alls
konar þótt vinna í íþróttamiðstöð sé rútínuvinna við þrif, vöktun og umfram allt
mannleg samskipti. Sem forstöðumaður er í mörg horn að líta en sama hversu löng
tíðin verður sem ég stend vakt mína í þágu Íþróttamiðstöðvarinnar er hvergi hnikað
frá þeim gildum sem við höldum í heiðri við upplýsingagjöf, þjónustulipurð og þrif.
Umhverfisþátturinn verður aldrei ofmetinn.“ segir Magnús

Hvað kanntu mest að meta við vinnuna þína?
„Sú fullvissa að við séum að standa okkur, þ.e.a.s. að umsagnir gesta hafa verið
okkur hagsælar og almennt mætum við jákvæðu viðhorfi gesta.“

Magnús Már







LOF MÁNAÐARINS
Feiminn íbúi vildi fá að senda starfsmönnum áhaldahússins kærar
þakkir fyrir að hafa undanfarið margoft stokkið til og reddað bilunum í
veitukerfum sveitarfélagsins.

„Hrósið fá þau sem starfa við leikskólann Yl í Mývatnssveit. Starfsfólk
leikskólans hefur ótrúlegt hugmyndaflug þegar kemur að verkefnum
og tilraunum fyrir börnin. Verkefni sem geta ýtt undir góða eiginleika í
fari barna og meðal annars eflt þau og stuðlað að listsköpun,
uppátækjasemi, ímyndunarafli og fróðleiksfýsni. Mér finnst þau leggja
gríðarlegan metnað í starf sitt og það er mikilvægt að hrósa fólki fyrir
vel unnin störf“ segir Anna Dagbjört Andrésdóttir. 

Ólöf Þuríður Gunnarsdóttir hrósar björgunarsveitarmönnum, bæði fyrir
112 daginn og öll þeirra störf almennt.

ÁTTU HRÓS?
Öll þekkjum við einhvern sem á
skilið gott hrós, komdu þínu hrósi á
framfæri á
thingeyjarsveit@thingeyjarsveit.is

FYLGDU
ÞINGEYJARSVEIT Á
INSTAGRAM OG
FACEBOOK Skráðu þig á póstlista

sveitarfélagsins á thingeyjarsveit.is
og fáðu allar fréttir sendar beint til

þín!

